
espois de cinco lustros subhastando peixe e

marisco procedente da flota de Bueu e

Beluso, Luisa, a derradeira das Xulianas,
xubilouse hai tres anos e, dende aquela, non vol-
tou pola Lonxa.

Calquera que asistira hai ben pouco as poxas, lem-
brard a imaxe de Luisa: a sda figura ergueita, de
agradable presenza; a grande seguridade que amo-
saba nos cdlculos mentais das operacions; o res-

Bueu a comezos do século XX. Foto: José Maria Masso

pecto que provocaba a sta seriedade entre as com-
pradoras de peixe, os asentadores e 0s marifieiros.

Falamos* con Luisa Agulla Dopazo, a Xuliana,
unha das poucas mulleres subhastadoras de peixe
en todo o litoral galego e derradeira representante
dunha saga feminina de vendedoras na Lonxa e na
Praza de Bueu:

A: Luisa, ;sabe doutras mulleres subhastado-
ras nas lonxas?

L: Fora das mulleres da mina familia, s6 conecin
unha muller que subhastaba na Lonxa de Cangas
hai xa uns dez anos.

A: (De onde ven o nome das Xulianas?

L: A mifia bisavoa foi a primeira muller subhasta-
dora na Lonxa de Bueu e chamabase Xuliana;
cando ela o deixou herdou o seu traballo a mina
avoa, Concepcion, que tomou o nome de A Xulia-
na como logo a mifia tia Maria, e despois eu, a
derradeira despois de catro xeracions. Dende
entén non preguntes en Bueu polos nosos apeli-
dos, pois ninguén saberia encontrarnos, a non ser
polas Xulianas.

* Entrevista realizada en Bueu por Lola Varela e Antén Pais.

A muller que estd coa libreta na man é Luisa a “Xuliana”. La Voz de Galicia. 1999

A: (Sempre traballou na Lonxa de Bueu?
L: Non, estiven indo a Cangas durante vinte anos

polas maiids a vender peixe na Praza, pero un dia
a mifia tia Maria, A Xuliana, rompeu unha perna e
tiven que ir substituila. Ao comezo tiven certo
medo, pero axifia fixenme co traballo. Para esto
tampouco vale calquera, hai que ter moito rostro.

A: E ademais, para subhastar, é preciso ter
unha gran axilidade mental...; Cal foi a sia for-
macion?

L: Eu calculo mentalmente mdis rdpido que cal-
quera persoa con ldpis e papel, pero a mifia for-
macion foi ben cativa. Fun 4 escola ata os doce
anos e tiven boas mestras, D*. Amalia e D?. Car-
men; pero despois habia unhas clases para xente
adulta polas noites, e de novo fun 4 escola, desta
volta con D*. Pilar.

A: Na Lonxa, ;como era o seu traballo?

L: Primeiro fun vendedora auténoma e cheguei a
vender o peixe de vintecatro barcos de baixura e
de dous ou tres grandes; habia tamén outros ven-
dedores, Enrique e Fernando, que continda sub-
hastando na Lonxa de Bueu e na de Marin. Como
autébnomos debiamos entregar o 2% das vendas ao
Concello e a Obras do Porto; asi foi ata que as
Lonxas pasaron a pertencer a4s Confrarias no ano
1986, e deixamos de ser autonomos.

Vendiamos de oito a dez polas mafids e de sete a
dez pola noite, ainda que habia épocas do ano en

que este horario variaba; por exemplo, cando era
a época da ameixa podiamos vender ds cinco da
tarde.

A: (E para onde ia o peixe que se subhastaba?
L: Para as fébricas, para as prazas, as cetdreas e
para algtins particulares; pero, sobre todo, para as
fabricas como a de Masso, Alonso ou Attilio € en
épocas anteriores, no tempo da mifa avoa, fa ade-
mais para as fabricas da praia de Beluso, Abalo, A
Roiba, ou para o salgazén na de Carballal. Todas
elas xa desapareceron.

A: (E non habia risco de engano cando se sub-
hastaba o peixe?

L: Claro que si, xa que vifia peixe de varios lances
en cada barco e de diferente calidade, polo tanto;
asi que subhastabamos unha mostra, logo viamos
o resto e, segundo as diferenzas, chegabamos a un
acordo entre comprador e vendedor, para que
ambas partes quedasen contentas.

A: Na época en que podian mercar os particu-
lares, ¢non tina medo de que alguén marchase
sen pagar?

L: De cando en vez houbo algin pufo, pero pou-
cas veces. Como no momento da subhasta non se
collian os cartos, e ademais eu estaba liada cos
calculos e as anotacidns dos vales, que logo pasa-
ba 4 libreta..., pero sempre tiven moita memoria
para as caras. A persoa que subhasta estd moi pen-
dente do ptblico, fixaste moito na expresion, na
mirada e nos xestos da xente.

A: ;Que tipo de peixe e marisco subhastaba?
L: Habia moita variedade, esta sempre foi unha
Lonxa moi boa, pero sobre todo vieiras (cada
barco podia traer vintecinco ducias) e polbo; pola
mafid, vendiamos o peixe da ardora (xouba, sardi-
fia, xurelo, bucareu, calamar, choco...) e pola tarde
0 que entraba nas nasas (nécora, centola, santia-
guifos, lumbrigante, polbo...), a vieira que entra-
ba nos rastros, ou o que vifia dos mifios, da lifia,
do trasmallo, como o corvelo, badeixo, faneca,
pescadilla, robaliza...

A: (E non pasaba moita friaxe na Lonxa, lugar
aberto a beira do mar e sempre himido?

L: Pois non, a pesar de andar todo o dia por riba
das caixas do peixe e do chan mollado, cando sub-
hastaba nunca sentia frio; pero houbo unha vez
unha compradora que pensaba que si o estaba
pasando e debin darlle moita pena, porque ade-
mais eu non era amiga de levar moita roupa, nin
prendas pesadas que me impedisen a mobilidade,
e apareceume un dia cun chaquetén moi xeitoso
para que me abrigase.

A: (Gustaballe o traballo?

L: Sentiame a gusto, por iso desde que me xubilei,
bétoo de menos e non voltei pola Lonxa. Na mifa
familia sempre vivimos arredor do peixe, venden-
do nas prazas, indo ao mar ou subhastando, asi
que o peirao, a Lonxa e a Praza son como a nosa
segunda casa. A min gustdbame madis ir vender o
peixe ao posto da Praza que subhastar, pero cando
comecei a ser outra das Xulianas comprendin que
debia seguir e manter a tradicion; agora entristé-
ceme pensar e saber que non hai outra Xuliana na
Lonxa. O que si temos na familia son varias Xia-
nas que mantefien o nome da bisavoa.

A: Luisa: (tivo algin tipo de problema na
Lonxa polo feito de ser muller?

L: Nunca sentin un trato diferente ou desconside-
rado por ser muller no meu traballo na Lonxa, a
xente respectdbame. Eu levaba ben as contas, tifia
capacidade de decision e sempre fun cumpridora;
ademais, na Lonxa sempre estds rodeada doutras
mulleres, hai moitas compradoras.... Cando me
sentin mdis soa foi cando no ano 1997 tivemos
que facer un curso da Conselleria de Pesca todas
as persoas que traballabamos nas Lonxas; famos
todos os domingos a Santiago s clases e cando
rematamos € convocaron 4 xente que subhastaba
para darnos os certificados, ese dia si que me sen-
tin algo incomoda: eramos sé ddas mulleres no
medio de case cen homes.

A: (En que traballos do mar era normal ver
mulleres na zona de Bueu?

L: A parte de vendedoras de peixe na Praza, era
doado velas cos mifios, cos trasmallos, ou ben

collendo percebes na zona de Ons; mesmo cofie-
cin ddas mulleres que andaban 4 ardora e a varias
que fan nas dornas 4s robalizas polo mar de Ons.
A maioria das que andaban ao mar, eran da Illa de
Ons, mulleres moi fortes e decididas.

A: (E que lle parecen os cambios na Lonxa co
novo edificio?

L: Coa inauguracién da nova Lonxa en Xufio de
1999 tifiamos maiores comodidades e mellor
hixiene; unha sala de subhastas con asentos e
cunha mesa central para poder ver o producto
antes da poxa; almacén para poder gardar os tre-
bellos, asi como servizos para homes e mulleres.
E ademais pasabamos menos frio ao poder
pecharse a Lonxa, non como na vella, que estaba
sempre aberta ao mar. Pero a Lonxa vella tifia un
gran encanto para min, xa que ao estar situada ao
lado da rampa e do peirao dos barcos, cando eu
comezaba a traballar antes das oito, os marifieiros
safan ao mar e todos os dias despedianse de min;
tamén me saudaba o contramaestre e algin mari-
fieiro que xa non fa a0 mar axuddbame a meter as
caixas e a preparar todo para a subhasta. A Lonxa
vella era moito madis familiar.

Luisa, A Xuliana, hoxe xa non vive nin traballa na
beiramar; goza do seu merecido retiro na cima da
vila de Bueu, dende onde pode ver o mar; ese mar
do que viviu cdseque toda a sda familia e que ela
mesma leva gardado, co orgullo de quen sabe des-
envolverse nun mundo de homes, nos seus fondos
ollos azuis.

A “Xuliana” Luisa, no centro coa libreta na man, na primeira subhasta da nova
lonxa de Bueu. Faro de Vigo. 1999

